FRUAHER - GESCHICHTEN AUS CHUR (8) ‘

Als das Skifahren noch eine
Herausforderung darstellte

Meinrad Schneller (*1926) hat wahrend vieler Jahre als Lebensmittel-
detaillist in Chur ein eigenes Geschaft geflihrt. Eine seiner grossen
Leidenschaften war das Skifahren. Wer Skifahren wollte, musste friher
zwangslaufig einen grossen Teil des Aufstiegs zu Fuss machen ...

Frianer ischma nid so schgii-
gfaara wia hit, wo dia Possli mit
Helm, woma maint as seien Pilz,
uuf- un apfaaren. | han aagfanga
im Schpitzegg. Hdmmer d Schgii
uffatrait, zooberscht haara, d
Schgii aaglait und irgenaswia
aabakhoo mit a paar Schtiirz.
Premst hat dr Mischthuufa, wo
dunna gsii isch. Und ma isch na-
tharli weenig gganga. Wemmer
gganga sind, uf Prasserii. Und in
dr dritta, viarta Klass hani a
Klassakammeraad khaa, wo au
gaara Schgii gfaara-n-isch. Wam-
mer am Olfi usk-haa hand (miar
hand dua in dr Schplilga-
schtrooss gwoont) simmer uf
Prasserii. Ar hat zusserscht dus-
sa im Landhuus gwont. Prasserii
a paar mol uuf un ab, und denn
tschpoot zum Zmittag khoo. Und
schpodbter bini denn ama Sunntig
uf Brambriiasch, wil Mittwuch
und Samstig waaren-t-em Kriag
hani gschafft. Und Brambriiasch
isch aso aifach mis Hauptgebiat
worda. Maischtens simmer a
paar gsii wo ufa sind. Wéaaren-t-
em Kriag simmer aintli vo Khuur
uus gloffa. Wel dua isch dr Holz-
vrgaaser uf Malix gfaara, ds
Poschtauto. Und do hani amol
Oppis ganz Harrlichs erlabt.

Abfaart uf Khuur

Dr Bruader isch nid so aagfrassa
gsii, aber isch au gganga. Und
denn isch ar zur gliiha Zitt zum
Huus ussa wia-n-ii uf ds Poschti.
Und i bin alai do dr Wald duruuf.
Und doba bi dr Battaglia-Hutta
hani d Frau Hirschkua gfrogt, ob
dia vom Auto schu khoo seien.
Hétsi gsait nai, si heg no niamer
gsee. Hani gsait: JO denn khumi
denn ufm Ruggwaadg und bin
witter. Und bim Alpzuun hani si

Uberholt. Hani gfrogt: Khusch
mit? De hétter gsait: Schpinna
doch nit. De bini uf da Dreibiin-
da-n-und miar hend (s denn
dunna troffa, aba bir Hirschkua.
Do ischma no uf Khuur abagfaa-
ra. Und dia Abfaart uf Khuur, das
isch a varuggt a schooni gsii. Si
had aim gforderet. Miar han na-
thdrli khai Pischta khaa. Ma hat
salber Schpuura kmacht, und mit
dr Zitt hats a Pischta ggee. Aber
ds Schodna isch gsii, dua han
Puura dia Ziln offa kmacht. Ma
isch guat duura khoo.

Und unterem Fulian — dét hammer
«Migro-Wiisli» gsait — hats a-n-
oobera un untera Waag und dot
hapma schlank duura khdnna.
Weni hit dét duura goon, isch
alles zuagwaggsa. DO wird niit
me kmacht. Und ma muas Uber
Z0un schtiiga. As isch denn natdr-
li immer miasammer worda, wil
ma hat zwaimol Gber d Schtrooss
muiassa. Und midem hiittiga Auto-

vrkeer isch das schu a bitz a Sach.
As had au niimma so vil Schnee.
Miar han natidrli Schnee khaa,
do hdmmer bis aba khonna. Ds
Schtainagassli dotta isch ma au
no abagfaara, bis vrbota worda-
n-isch. Wil as isch zu glatt worda.
Dot isch Schgii gfaara worda und
gschlittlet. S had au mee Huiser
ggee, und dia Ltt sind usgschlipft.
Denn hands aagfanga sanda vor
Schtadt uus.

Alles mit Fall

De simmer aifach dr Schtrooss
no abagfaara uf ds Obertor. Und
esch Oppa vorkhoo, dasi mit da
Schgii bis hai han khénna. Und
weni am Obertor links abgschwun-
ga han, hat dr Pappa gsait: «Faar
grad ins Gschaft inal» Miar han
niut andersch kmacht als Kind,
als mit da Fall. Dia eerscht Baan
isch in Flims gsii, dia Sesselbaan
uf Foppa-n-uffa. Un uf dr Lenzer-
haid hats uf Tschantiani uffa —

dasch jedafall gega-n-Ende Kriag
gsii — hats da Schlitta ggee, das
Funi. Zeersch hammer Voorhang-
schnliar umatua am Samstig
Oobed. Und aso simmer nu bis
Tschantiani gloffa und witter hats
nid glanget. Hand doét usem
Rucksack ggassa im Reschtrant,
han a Tee trungga — das hapma
au alles khénna. Und nohéar hap-
mi dann amol in dr Kantoons-
schual dr Unggel mit in d Flum-
serbarga. Sch z eerschta Mol
gsii, dass i drei Tag hinteranand
han khénna go Schgii faara. Aber
alles mit Fall. |

